
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
 হার মানতে মন গেল না। বল্লুম, হাঁ লিখেছি।

 শোনাও না।

 গম্ভীর সুরে আবৃত্তি করে গেলুম —




তােমার সৃষ্টিতে কভু শক্তিরে করাে না অপমান,

হে বিধাতা, হিংসারেও করেছ প্রবল হস্তে দান

আশ্চর্য্য মহিমা এ কী। প্রখর-নখব বিভীষিকা,

সৌন্দর্য্য দিযেছ তারে দেহধারী যেন বজ্রশিখা,

যেন ধূর্জ্জটির ক্রোব। তােমার সৃষ্টিবভাঙে বাঁধ

ঝঞ্চা উচ্ছৃঙ্খল, করে তােমার দয়ার প্রতিবাদ,

বনেব যে দস্যু সিংহ, ফেন-জিহ্ব ক্ষুব্ধ সমুদ্রের

যে উদ্ধত উর্দ্ধ-ফণা, ভূমিগর্ভে দানব যুদ্ধের।

ডমরুনিঃস্বনী স্পর্দ্ধা, গিরিবক্ষভেদী বহ্নিশিখা

যে আঁকে দিগন্তপটে আপন জলন্ত জযটিকা,

প্রলয়নর্ত্তিনী বন্যা, বিনাশের মদিরবিহ্বল

নির্লজ্জ নিষ্ঠুর - এই যত বিশ্ববিপ্লবীর দল

প্রচণ্ড সুন্দর। জীবলোকে যে দুর্দ্দান্ত আনে ত্রাস

হীনতালানে সে তত পায় না তােমাব পরিহাস।






 চুপ করে রইল পুপু। আমি বললুম,—কী দিদি, ভালো লাগল না বুঝি।

 ও কুষ্টিত হয়ে বললে, না না, ভালো লাগবে না কেন। কিন্তু এর মধ্যে বাঘটা কোথায়।

 আমি বললুম, যেমন সে থাকে ঝোপের মধ্যে, দেখা যায় না তবু আছে ভয়ঙ্কর গোপনে।


 পুপু বললে, অনেকদিন আগে গ্লিসেরিন-সোপ-খোঁজা বাঘের কথা আমাকে বলেছিলে। তার খবরটা কোথা থেকে পেলে সে।

		 এই পাতা শেষ সম্পাদিত হয়েছে ১৮:৫০টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

